भारत सरकार
वित्त मंत्रालय 
वित्तीय सेवाएं विभाग
राज्य सभा
अतारांकित प्रश्न संख्या 3566
(जिसका उत्तर 27 मार्च, 2018/06 चैत्र, 1940 (शक) को दिया जाना है)
भारतीय रिजर्व बैंक के अधिकारियों के विरुद्ध त्रुटिपूर्ण लेखा-परीक्षा रिपोर्ट देने के संबंध में जांच
3566.
श्री के॰ टी॰ एस॰ तुलसीः
क्या वित्त मंत्री यह बताने की कृपा करेंगे किः
(क)
क्या सरकार ने भारतीय रिजर्व बैंक के उन अधिकारियों के विरुद्ध कोई जांच शुरू की है जिन्होंने विगत तीन वर्षों के भीतर पंजाब नेशनल बैंक और भारतीय स्टेट बैंक सहित राष्ट्रीयकृत बैंकों के संबंध में त्रुटिपूर्ण लेखा-परीक्षा रिपोर्ट दी; और
(ख)
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): भारतीय रिजर्व बैंक (आरबीआई) ने सूचित किया है कि वह बैंकों का जोखिम आधारित पर्यवेक्षण (आरबीएस) करता है। पर्यवेक्षी रिपोर्ट आरबीएस के सुपरिभाषित और अनुमोदित क्षेत्र के अनुसार तैयार की गई हैं और पिछले तीन वर्ष के लिए पंजाब नैशनल बैंक (पीएनबी) और भारतीय स्टेट बैंक (एसबीआई) के संबंध में कोई भी त्रुटिपूर्ण पर्यवेक्षी रिपोर्ट प्राप्त नहीं हुई है।
आरबीआई ने समवर्ती लेखापरीक्षा (साथ ही सांविधिक लेखापरीक्षा), जो कि बैंकों की नियंत्रण प्रणालियों का मुख्य घटक है, के दायरे में आंतरिक नियंत्रण प्रणालियां लागू करने और उनको मजबूत बनाने के लिए बैंकों को विस्तृत अनुदेश भी जारी किए हैं।
*****
